
ስፖርት
ኤርምያስ ገብረልዑል
ergh@zena.gov.er

መደብ ጸወታ
ሎሚ

ግጥማት ኵዕሶ መርበብ ዞባ ማእከል
ገጀረት - ቶኮር ደ/ኣ 12፡30 ድ.ቐ

ዓምበርበብ - ቶኮር ደ/ተባ 1፡30 ድ.ቐ
ማይተመናይ - ሳሊና ደ/ተባ 2፡30 ድ.ቐ

ፕሪመር ሊግ እንግሊዝ
ማን ሲቲ - ሳውዝሃምፕተን 2:45
ኣስቶን ቪላ - ፉልሃም 5:00

ካርዲፍ - ክሪስታል ፓላስ 5:00
ሃል ሲቲ - ስዋንሲ 5:00

ኒውካስል - ማን ዩናይትድ 5:00
ኖርዊች - ዌስትብሮም 5:00

ቸልሲ - ስቶክ 7:30

ላ’ሊጋ
ኣትለቲኮ ማድሪድ - ቪያሪያል 5:00

ባርሳ - ሪያል ቤትስ 7:00
ሪያል ሶሴዳድ - ሪያል ማድሪድ 9:00

ሰረ’ኣ
ኢንተር - ቦሎኛ 9:45

ጽባሕ
ሊግ ኤርትራ

ኣልታሕሪር - ማይ ኣድከሞም 2፡00
ኣስመራ ቢራ - ኣልነስር 4፡00
ደቀምሓረ - ቀይሕ ባሕሪ 3:30

ደንካልያ - ሰሉማ 3፡30
ኣልሂላል - ኣዱሊስ 4:00
መረብ - ሰሜንት 3፡30
ቅድድም ብሽክለታ

ውድድር ዘዋሪት ዋንጫ ዞባ ማእከል ሎሚ 
ኣብ ከባቢ ሞኖፖልዮ ብዝካየድ ውድድር 
ክፍልም እዩ፣ ኣብዚ ውድድር፡ ኩለን 

ዲቪዥናት ኣብ ሰዓታት ቅድሚ ቐትሪ ነታ 
ድሕሪ ውድድር ሻምፕዮን ኣብ እትስራዕ 
ውድድር ነጥቢ ንምምዝጋብ ክቃለሳ እየን፣

ፕሪመር ሊግ እንግሊዝ
ኤቨርተን - ኣርሰናል 3:30
ዌስትሃም - ሊቨርፑል 6:00

ላ’ሊጋ
ሰቪያ - ኤስጳኞል 8:00

በንተክ ተሃስዩ

እንግሊዛዊት ክለብ ኣስቶን ቪላ፡ ወሳኒ 
ተጻዋታያ ክርስትያን በንተክ ንኣስታት ሽዱሽተ 
ኣዋርሕ ካብ ጸወታ ከምዝርሕቕ ኣፍሊጣ፣

እቲ ኣብ እግሩ ከቢድ ማህሰይቲ ገጢምዎ ዘሎ 
በልጁማዊ፡ ትማሊ ሕክምናዊ መርመራ ድሕሪ 
ምክያዱ እዩ ንኣዋርሕ ካብ ጸወታ ከምዝእለ 
ተፈሊጡ፣ በዚ ድማ፡ ሃገራዊት ጋንታ በልጁም 
ኣብ ውድድር ዋንጫ ዓለም 2014 ነቲ ኣጥቃዒ 
ከምእትኸስሮ ተረጋጊጹ ይርከብ፣ እዚ ዜና’ዚ 
ንፈደረሽን ኵዕሶ እግሪ በልጁም ኣዝዩ ኣሰቢዱ 
ኣሎ፣ ኣብ 17 ጸወታታት ሽዱሽተ ሸቶታት 
ዘመዝገበ በንተክ፡ ኣብታ ሃገራዊት ጋንታ ንኤዲን 
ሃዛርድ፡ ሉካኩ፡ ሚራላስን ፈላኒን በሊጹ ቀዳማይ 
ተመራጺ ምንባሩ ይፍለጥ፣

ማን ዩናይትድ፡ ንደሂያ፡ ጆንስ፡ 
ዌልቤክን ክለቨርለይን . . .
ኣብ ግጥም ሻምፕዮንስ ሊግ ኤውሮጳ 

ጽቡቕ ትስጉም ዘላ ማን ዩናይትድ፡ ንኣርባዕተ 
ካብ ብሉጻት ተጻወትታ ውዕሎም ከናውሑ 
ምሕጽንታ ምቕራባ ደይሊ ሚረር ሓቢራ፣ 
እቶም ኣርባዕተ ተጻወትቲ፡ ደሂያ፡ ፊል ጆንስ፡ 
ዳኒ ወልበክን ክለቨርለይን ምዃኖም እቲ ምንጪ 
ወሲኹ ኣረዲኡ፣

‘ሓፋር’ መስመር ምጥቃዕ ቸልሲ፡ ፈውሲ ይርከቦ ዶ ይኸውን?

ሃገራዊት ጋንታ ኣትለቲክስ፡ ሎሚ ወግዓዊ 
ኣቀባብላ ክካየደላ መደብ ተታሒዙላ
ኮፐንሄገን - ደንማርክ ኣብ ዝተኻየደ መበል 

16 ዓለምለኻዊ ውድድር ፍርቂ ማራቶን 
ኣጸባራቒ ዓወት ዘመዝገበት ሃገራዊት ጋንታ 
ኣትለቲክስ ኤርትራ፡ ኣስመራ ምእታዋ ይፍለጥ፣ 
እዛ ሃገራዊት ጋንታ፡ ሎሚ ኣብ ሰዓታት ድሕሪ 
ቐትሪ ወግዓዊ ኣቀባብላ ክካየደላ ምዃኑ ድማ 
ህዝባዊ ርክባት ሃገራዊ ፈደረሽን ኣትለቲክስ 
ኤርትራ ትማሊ ሓቢሩ፣ ብመሰረት እቲ ዝወጸ 
መደብ፡ እቲ ናይ ምቕባል ስነስርዓት ካብ ሰዓት 
3፡00 ጀሚሩ ካብ መዕርፎ ነፈርቲ ኣስመራ 
ተበጊሱ ኣብ ሜዳ ባሕቲ መስከረም ዝዛዘም 
ክኸውን እዩ፣ በዚ ድማ፡ እቲ ፈደረሽን፡ 
ኣፍቀርቲ ስፖርት ብፍላይ ድማ ኣትለቲክስ 
ኣብ ዓበይቲ ጎደናታት ኣስመራ ተረኺቦም ነታ 
ጋንታ ድሙቕ ኣቀባብላ ክገብሩላ ኣዘኻኺሩ 
ኣሎ፣

ግጥማት ኵዕሶ እግሪ ዞባ ማእከል
ብቕድሚ ትማሊ ኣብ ስታድዪም ኣስመራ ኣብ ዝተኻየደ ግጥም ኵዕሶ እግሪ ዞባ ማእከል፡ 

ኣርባዕተ ኣስመራ ምስ ኣኽርያ ኣብ ግጥም ሻምፕዮን ክትራኸብ እንከላ፡ ኣልታሕሪር ድማ ምስ 
ሲቲ ሰንተር ንዋንጫ ናጽነት ገጢማ ነይራ፣

ኣርባዕተ ኣስመራ ምስ ኣኽርያ ኣብ ዘካየደቶ ግጥም፡ ኣብ 10ይ ደቒቕ ብመገዲ ሚኪኤል 
ሃብተማርያም መራሒት እትገብራ ሸቶ ከተመዝግብ እንከላ፡ ድሕሪ 15 ደቒቕ ግን መሪሕነታ ኣብ 
ምልክት ሕቶ ኣእተወት- ኣኽርያ ካብ መድሃኔ ኣግሃደ ማዕረ እትገብራ ሸቶ ብምርካባ፣ ንዕረፍቲ 
ድማ 1ብ1 ኣምርሓ፣

ድሕሪ ዕረፍቲ፡ ኣርባዕተ ኣስመራ መጥቃዕታ ኣዛየደት፣ ኣብ መበል 46 ደቒቕ ብመገዲ ናሆም 
ዋጋ ሸቶ ረኺባ መሪሕነት ሓዘት፣ ብምቕጻል እውን ኣብ መበል 76 ደቒቕ ቢንያም ፍስሃጼን ናብ 
ገዛእ ልዳቱ ሸቶ ብምቑጻሩ ኣርባዕተ ኣስመራ መሪሕነታ ኣደልደለት፣ 3ብ1 ብዝኾነ ውጽኢት 
ረቲዓ ድማ ንክሳድ ተጻወትቲ ኣኽርያ ኣድነነት፣ 

ኣብ ካልኣይ ጸወታ ናይቲ ዕለት፡ ኣልታሕሪርን ሲቲ ሰንተርን ጎነጽ ዝበዝሖ ጸወታ እየን 
ኣንጸባሪቐን፣ ከም ሳዕቤኑ ድማ ተጻወትቲ ናይ ክልቲአን ጋንታታት ኣደዳ ቀይሕ ካርድ ክኾኑ 
ተራእዮም፣

ቢላል ጥዑም ኣብ መበል 13 ደቒቕ ንኣልታሕሪር፡ ፊልሞን ሚኪኤል ድማ ንሲቲ ሰንተር 
ኣብ ሸቶ ዘቑጸሩ ተጻወትቲ እዮም፣ ኣልታሕሪር ግን ናይ ቀዳማይ እብረ ጸወታ ኣብ ምዝዛሙ 
ብኣሌክሳንደር ክፍሎም መሪሕነት እተትሕዛ ሸቶ ብምርካባ ጸብለታ ኣርእያ ካብ ሜዳ ወጺኣ፣ 
ኣብ ካልኣይ እብረ፡ ኣልታሕሪር ንተጻዋታያ ሙሴ ርእሶም ብቐይሕ ካርድ ከሲራ፣ ጸኒሓ እውን 
ሲቲ ሰንተር ንኤርምያስ ምስግና ብቐይሕ ካርድ ካብ ሜዳ ሰኣነት፣ በዚ ድማ ክልቲአን ጋንታታት 
ብ10 ተጻወትቲ ጸወታአን ቀጸላ፣ ሲቲ ሰንተር ኣብ ልዕሊ ኣልታሕሪር ጸቕጢ ክትፈጥር እኳ 
እንተተራእየት፡ ኵዕሶ ኣብ ሰኪዔት ከተቐምጥ ግን ኣይከኣለትን፣ ብኣንጻሩ፡ ኣልታሕሪር ኣብ 
መወዳእታ ደቒቕ ቀይራ ናብ ሜዳ ካብ ዘእተወቶ ካልድ ሱሌማን ዓወታ እተራጉድ ሸቶ 
ኣመዝገበት፣ በዚ ድማ 3ብ1 ብዝኾነ ውጽኢት ናብ ግጥም ርብዒ ፍጻመ ክትዘልል ከኣለት፣ 

ግጥማት ኵዕሶ እግሪ ዞባ ማእከል፡ ዝመጽእ ሰሉስ ብግጥማት ሻምፕዮን ክቕጽል ምዃኑ እዩ 
ጸብጻብ ኣባል ህዝባዊ ርክባት ኮምሽን ስፖርት ዞባ ማእከል ለተብርሃን ወልደኣረጋይ ዘረድእ፣ በዚ 
ድማ ማይተመናይ ምስ ጎዳይፍ፡ ዕዳጋ ሓሙስ ምስ ሲቲ ሰንተር ከምኡ ድማ ደንደን ምስ ሰገን 
ኮንስትራክሽን ግጥም ተሰሪዑለን ኣሎ፣

ኣብ ግጥም ሻምፕዮንስ ሊግ ኤውሮጳ 
ብፓሪስ ሴንት ጀርማይን 3ብ1 ዝተቐጽዐት 
ቸልሲ፡ ኣብ ወጥሪ ትርከብ ኣላ፣ እታ ኣብ 
ውድድር ፕሪመር ሊግ እንግሊዝ ካልኣይ 
ደረጃ ሒዛ እትርከብ ዘላ ጋንታ፡ ኣብዚ 
ዓመተ ስፖርት ኮነ ኣብ ዝስዕብ በዳሂት 
ኮይና ክትቐርብ እንተደኣ ኮይና፡ ኣብ 
መስመር ምጥቃዕ ሱር በተኻዊ ምትዕርራይ 
ክትገብር ከምዘለዋ ርዱእ ኮይኑ ይርከብ፣ 
ኣሰልጣኒኣ ጆዘ ሞሪኖ፡ ንፓሪስ ሴንት 

ጀርማይን ‘ብዘይ ኣጥቃዒ’ ምግጣሙ፡ 
ጠንቂ ናይቲ ስዕረት ምንባሩ ብዙሓት 
ይሰማምዑ፣ ንሹረል ኣውጺኡ ንቶረስ 
ዝተከአ ሞሪኖ፡ ኣብቲ ግጥም ናይ 
ውጽኢት ለውጢ ከምጽእ ዘይከኣለሉ 
ነጥቢ ድማ እቲ መስመር ኣብ ምጥቃዕ 
“ሓፋር” ብምንባሩ ባዕሉ እውን ተኣሚኑሉ 
እዩ፣ በዚ ድማ ብዙሓት ኣብታ ጋንታ 
ጽልዋ ዘለዎም ሰባት፡ እታ ለንደናዊት 
ክለብ ንኤዲሰን ካቫኒ ከተፈርም ጸቕጢ 
ኣብ ምግባር ይርከቡ፣ ሓያለ ማዕከናት 
ዜና ዋላ’ኳ ንስም ቸልሲ ምስ ከም ዲያጎ 
ኮስታን ፋልካኦን እንተልዓላ፡ ኤዲሰን ካቫኒ 
እቲ ዝሓሸ ምርጫ ቸልሲ ከምዝኸውን ካብ 
ምግላጽ ግን ኣይተቖጠባን፣ ምኽንያቱ 
እቲ ተጻዋታይ ንውድድር ፕሪመር ሊግ 
እንግሊዝ ከምኡ እውን ምስቲ ሞሪኖ 
ዝኽተሎ ሜላ ኣጸዋውታ ብቑዕ ከምዝኸውን 
ብምግማት፣ 
ኤዲሰን ካቫኒ፡ ብውልቃዊ ጻዕሩ ናይ ሸቶ 

ዕድላት ዝፈጥርን ቁልጡፍን ምስ ምዃኑ 
ሞሪኖ ኣዝዩ ከምዘገድሶ ይግምገም፣ 
ብተወሳኺ ኣብ ፓሪስ ሴንት ጀርማይን 
ዘለዎ ኣገዳስነት (ምስ ዲያኮ ኮስታን 

ፋልካኦን ኣብ ክለባቶም ዘለዎም ተደላይነት 
ብምንጽጻር) እውን ደሓን ምስ ምዃኑ፡ 
ሞሪኖ ክዕወተሉ ዘለዎ ተኽእሎ ልዑል 
ከምዝኸውን ግምት ኣሎ፣ 
ኣብ ክለብ ፒኤስጂ ጽቡቕ ናይ ጸወታ 

ግዜ ዘሕልፍ ዘሎ ኤዲሰን ካቫኒ፡ ኣብ ጎድኒ 
ዝላታን ኢብራሂሞቪች ኮይኑ ምጽዋቱ፡ 
ኣብታ ክለብ ኣገዳስነቱ ጸብለል የብሎ 
የለን፣ በዚ ድማ ዘይ ከም ዲያጎ ኮስታን 
ፋልካኦን ዋጋኡ ሰማይ ከምዘይበጽሕ 
ግምታት ኣሎ፣ ምኽንያቱ ንፒኤስጂ 
ብቐዳምነት ስለዘየገድሳ፣ 
ብኻልእ ወገን፡ ካቫኒ ንሞሪኖ ልቡ 

ክመልኣሉ ከምዘይክእል ዝምጉቱ እውን 
ኣይተሳእኑን፣ ካቫኒ ዋላ’ኳ ቅልጡፍን 
ንኵዕሶ መሊኹ ቦታ ኣብ ምኽፋት ንጡፍን 
እንተኾነ፡ ኣብ ኣካላዊ ብቕዓት ግን (ዘይ 
ከም ድሮግባ) ኣይግድን ስለዝኾነ ኣብ 
ቅዲ ስልጠና ሞሪኖ ብዙሕ ተቐባልነት 
ከምዘይህልዎ የረድኡ፣
ኣብ ዓመተ ስፖርት 2013/’14፡ ኮስታ፡ 

ካቫኒን ፋልካኦን ኣመዝጊቦሞ ንዘለው 
ስታትስቲክስ ምስ እንዕዘብ (ናይ ሊግ 
ጸወታኦም)፡ ዲያጎ ኮስታ 30 ጸወታታት 
ኣካይዱ፣ 48 ግዜ ናብ ልዳት ኣንጻር 
ጋንታኡ ኵዕሶ ልኢኹ፣ 25 ሸቶታት ከኣ 
ኣመዝጊቡ፣ ኤዲሰን ካቫኒ 25 ጸወታታት 
ኣካይዱ፣ ተርግአን ካብ ዝሓለዋ 27 
ፈተነታት ድማ 25 ሸቶታት ኣቑጺሩ 
ኣሎ፣ ፋልካኦ ድማ ካብ 17 ጸወታታት 
24 ፈተናታት ኣካይዱ ትሸዓተ ሸቶታት 
ኣመዝጊቡ፣
ኣብዚ ሕጂ እዋን ቸልሲ ንከም ኤቶ፡ 

ቶረስን ካልኦትን ሒዛ ትርከብ፣ ኤቶ 

ዋላ’ኳ ኣብ ሩስያ ዘይተኣደነ መጠን ገንዘብ 
ክኽፈል እንተኸኣለ፡ ብቕዓቱ ግን ካብ ግዜ 
ናብ ግዜ ክንኪ እዩ ተራእዩ፣ በዚ ድማ እቲ 
‘ዕድመ ዝደፍአ’ ካሜሩናዊ ኣብዚ ሕጂ እዋን 
ቸልሲ ንእትጠልቦ ዝበቕዕ ከምዘየማልእ 
ብዙሓት ይሰማምዑ፣ እንተ ናይ ቶረስ 
ብድፉኑ ምግዳፉ፣ ንገለ ናይ ሎሚ ዓመተ 
ስፖርት ጸብጻባት ምስ እንርኢ፡ ኤቶ፡ 19 
ጸወታታት ኣካይዱ፡ 23 ግዜ ፈተነታታት 
ኣካይዱ 8 ሸቶታት ኣመዝጊቡ፣ ቶረስ፡ 
23 ጸወታታት ኣካይዱ 14 ፈተነታታት 
ኣካይዱ ኣርባዕተ ሸቶታት ድማ ኣቑጺሩ፣ 
ደምባ ባ 15 ጸወታታት ኣካይዱ 8 ግዜ 
ፈተነታታት ኣካይዱ ሰለስተ ሸቶታት ድማ 
ብስሙ ኣመዝጊቡ፣ ሉካኩ (ኣብ ቸልሲ 
ኣብ ዝነበረሉ) ክልተ ግጥማት ተጻዊቱ - 
ዝኾነ ፈተነ ግን ኣየካየደን፣ 
ቸልሲ ንዘለዋ ሃጓፍ ክትሽፍን እተደኣ 

ኮይና ቁጽሪ ሓደ ኣብ ኤቨርተን ዕዉት 
ናይ ጸወታ ግዜ ንዘሕልፍ ዘሎ ሉካኩ 
ናብ ሜዳኣ ክትመልሶ ይግብኣ፣ እዚ 
ተጻዋታይ’ዚ ኣብዚ ዓመተስፖርት’ዚ 
24 ጸወታታት ኣካይዱ፣ 36 ፈተነታት 
ኣካይዱ፣ 12 ሸቶታት ድማ ኣቑጺሩ፣ በዚ 
ድማ ነዚ ብቕዓት እዚ ናይ ምምዝማዝ 
መደብ ክትገብር ብዙሓት ክኢላታት ኵዕሶ 
እግሪ ይምዕዱ፣ እቲ ካልኣይ ድማ ሓድሽ 
ተጻዋታይ ከም ካቫኒ ዝኣመሰሉ ኣብ ሕቑፋ 
ምእታው ከድልያ ምዃኑ ይውስኹ፣ 
ዝኾነ ኮይኑ፡ ኣብ ናይ ሻምፕዮንስ ሊግ 

ኤውሮጳ ጉዕዞኡ ብፒኤስጂ ዝሰንበደ ሞሪኖ 
ኣብ ዝስዕብ ጸወታታት - እንተላይ ፕሪመር 
ሊግ እንግሊዝ - እንታይ ለውጢ ከምጽእ 
ይኸውን?

ቅንጥብጣብ
= ተጻዋታይ ክለብ ፒኤስጂ ኣሌክስ 

ናብ ሚላን ክሰጋገር ዝርርብ ምጅማሩ 
ማዕከናት ዜና ክገልጻ ቀንየን እየን፣ 
ይኹን እምበር፡ እቲ ተጻዋታይ ውዕሉ 
ብምንዋሕ ምስዛ ዘለዋ ክለብ ክጸንሕ 
ምውሳኑ ኢሴስፒኤን ዝተባህለት 
መርበብ ሓበሬታ ስፖርት ትማሊ 
ምሸት ገለጻ፣ ኣሌክስ ኣብ ዝመጽእ 
ክረምቲ እዩ ምስታ ፈረንሳዊት ክለብ 
ውዕሉ ዘብቅዕ፣ ፒኤስጂ ኣብ ልዕሊ 
ቸልሲ ክትዕወት ኣሌክስ ተራኡ 
ምብርካቱ ይፍለጥ፣ ወዲ 31 ዓመት 
ኣሌክስ፡ ተጻዋታይ ቸልሲ እዩ ነይሩ፣ 
ንሱ፡ ኣብ ግጥም ካልኣይ እግሪ 
ሻምፕዮንስ ሊግ ኤውሮጳ ኣንጻር 
ቸልሲ ንምጽዋት ናብ ስታንፎርድ 
ብሪጅ ክምለስ እዩ፣ 

= እንግሊዛዊት ክለብ ማንቸስተር 
ሲቲ ንተኸላኻሊ ፖርቶ - ማንጋላ 
ክትገዝእ ዝርርብ ምጅማራ ይግለጽ 
ኣሎ፣ እታ ሃብታም ክለብ ነቲ 
ተጻዋታይ ኣስታት 20 ሚልዮን 
ፓውንድ ሰሊዓ ምህላዋ እውን 
ምንጭታት የረድእ፣ ማጋላ ኣብ 2011 
እዩ ካብ ስንታርድ ሌጅ ዝተባህለት 
በልጁማዊት ክለብ ብ5.4 ሚልዮን 
ፓውንድ ናብ ፖርቶ ተሰጋጊሩ፣

= ፍርቂ ካብ ደገፍቲ ኣርሰናል፡ 
ኣሰልጣኒ ኣርሰናል - ኣርሰን ቨንገር 
መንበሩ ከረክብ ከምዝብህጉ ተፈሊጡ፣ 
ካብ ግጥም ሻምፕዮንስ ሊግ ኤውሮጳ 
ዝተገለፈት ኣርሰናል፡ ሎሚ ዓመት 
ኣብ ዝካየድ ዘሎ ውድድር ፕሪመር 
ሊግ  እንግሊዝ ኣታዊን ወጻኢን ዝኾነ 
ብቕዓት ተርኢ ብምህላዋ ኣሰልጣኒኣ 
ኣብ ጸቕጢ ክኣቱ ተቐሲቡ ምህላዉ 
ይንገር፣

= ወሳኒ ተጻዋታይ ክለብ ፒኤስጂ 
- ዝላታን ኢብራሂሞቪች ንኣስታት 
ኣርባዕተ ሳምንቲ ካብ ጸወታ 
ከምዝርሕቕ ተሓቢሩ፣ ዝሓለፈ 
ሳልስቲ ኣብ ዝተኻየደ ግጥም ቀዳማይ 
እግሪ ርብዒ ፍጻመ ሻምፕዮንስ ሊግ 
ኤውሮጳ ኣንጻር ቸልሲ መጉዳእቲ 
ዝገጠሞ ኢብራሂሞቪች፡ ኣብቲ 
ግጥም ኣብመበል 68 ደቒቕ ክወጽእ 
ተገዲዱ እዩ፣ ትማሊ ሓሙስ ድሕሪ 
ዝተኻየደሉ ሕክምናዊ መርመራ ድማ 
ንሓያለ ወሰንቲ ጸወታታት ዘብኩር 
ማህሰይቲ ከምዘገጠሞ ከምዝተረጋገጸን 
ንኣስታት ሓደ ወርሒ ድማ ካብ 
ጸወታ ከምዝርሕቕን ተሓቢሩ፣

ቅንጥብጣብ
= ንዓመታት ኣብ ቸልሲ ቦታኡ ኣውሒሱ 

ዝጸንሐ ሓላዊ ልዳት ቼክ፡ ኣብዚ ሕጂ እዋን 
ብቕዓቱ ይንኪ ብምህላዉ መንበሩ ነቕ ነቕ 
ትብል ምህላዋ ይግለጽ ኣሎ፣ ኣብ ኣትለቲኮ 
ማድሪድ ብሉጽ ናይ ጸወታ ግዜ ዘሕልፍ ዘሎ 
ኮርቶስ ድማ ንቦታ ናይቲ ገዲም ሓላዊ ልዳት 
ክትክእ ብብዙሓት ተገሚቱ ኣሎ፣ እቲ ብልቓሕ 
ኣብ እስጳኛ ይጻወት ዘሎ በልጁማዊ፡ ናብ ዓዲ 
እንግሊዝ ክምለስ ጻውዒት የቕርብ ምህላዉ 
ድማ ይግለጽ፣ እንተኾነ ፒተር ቼክ፡ ቦታኡ ኣብ 
ምውሓስ ከምዘይጽገም እዩ ትማሊ ተዛሪቡ፣ “ጌጋ 
ከጋጥም ባህርያዊ እዩ፣ ቦታይ ከይስእን ሰጊአ 
ኣይፈልጥን፣ ስለዚ ትማሊ ኣብ ስታንፎርድብሪጅ 
ኣለኹ፡ ሎሚ እውን ክህሉ እየ፣ ጽባሕ እውን 
ብተመሳሳሊ” ይብል ፒተር ቼክ፣

= ክለብ ሳንደርላንድ ኣብ ምፍራም እጥቃዒ ጂ 
ዶንግ ዎን ዘይሕ ጋዊ ኣገባብ ብምኽታላ ማሕበር 
ኵዕሶ እግሪ ዓዲ እንግሊዝ መቕጻዕቲ በይኑላ፣ 

= ጀርመናዊት ክለብ ባየር ሙኒክ ኣብ ግጥም 
ቀዳማይ እግሪ ሻምፕዮንስ ሊግ ኤውሮጳ፡ ብኽልተ 
ጋዜታታት ዓዲ እንግሊዝ ብምዝላፋ፡ እተን 
ጋዜጣታት ኣብ ዝስዕብ ጸወታ ካልኣይ እግሪ ኣብ 
ስታድዪማ ልኡኻተን ከይሰዳ ውሳነ ኣሕሊፋ፣ 
እተን ጋዜጣታት ንባስቲያን ሽዋይንስታይገር 
‘ረሳሕ’ ኢለን ብጽራፈን እየን ነቲ ስጉምቲ ወሲዳ፣ 
እቲ ጀርመናዊ ተጻዋታይ፡ ኣብ ልዕሊ ሩኒ በደል 
ብምፍጻሙ ካብ ሜዳ ክባረር ምግዳዱ ይፍለጥ፣


